Udhëzime për aplikim për ndarjen e mjeteve  (grant )
	1. Për çfarë aktivitetesh është i dedikuar granti?


Granti është i dedikuar për zbatimin e aktiviteteve të përbashkëta të nxënësve në shkollat ​​fillore dhe të mesme të cilët kontribuojnë në zhvillimin dhe avancimin e multikulturalizmit, integrimit ndëretnik dhe tolerancës.
	2. Çfarë aktivitete të përbashkëta  të nxënësve mbështet  granti?


Fokusi kryesor i aktiviteteve të mbështetura nga granti duhet të jetë sigurimi i bashkëpunimit afatgjatë dhe efektiv ndërmjet nxënësve. Kjo do të thotë se  duhet të:
а)  Të jenë në përputhje me nenin 46 paragrafin (4 ) të Ligjit për Arsimin Fillor dhe nenin 24-v, paragrafin (2) të Ligjit për Arsimin e Mesëm: Kriteret themelore sipas të cilave duhet të organizohet një aktivitet sipas nenit 46 paragrafit (4) të këtij neni të Ligjit për Arsimin Fillor dhe nenit 24 -v paragrafit (2) të Ligjit për Arsimin e Mesëm, si aktivitet konsiderohet ai që synon  ndërveprimin, gjegjësisht integrimin e grupeve të përziera etnike/gjuhësore, grupet e balancuara të pjesëmarrësve sipas përkatësisë etnike, gjinisë dhe moshës, si dhe ndërveprimin ndërmjet pjesëmarrësve nga grupet e ndryshme etnike/gjuhësore (gjatë aktivitetit, nxënësit nga një gjuhë mësimore/nga një grup etnik bashkëpunojnë me nxënësit nga tjetra gjuhë mësimore/nga grupi tjetër etnik, duke përdorur të gjitha gjuhët e përfaqësuara, trajtim të barabartë të pjesëmarrësve nga të gjitha grupet etnike/gjuhësore, dhe arritjen e qëllimeve konkrete – të përbashkëta (produkte të prekshme/dukshme) me pjesëmarrjen e të gjitha bashkësive etnike të përfaqësuara.)
b) Të kenë takime të shumta me prezencë fizike dhe/ose takime në distancë ndërmjet nxënësve përmes teknologjisë së informacionit dhe komunikimit dhe/ose të kombinuara.

c) Të kenë rezultat konkret që nxënësit do ta arrijnë në grup/partnerë të përzier etnikisht. 
	3. Çfarë është e rëndësishme të përmendet në përshkrimin e aktivitetit?


Gjatë plotësimit të planit të aktiviteteve, më e rëndësishme është që të përshkruhet aktiviteti dhe të shpjegohet se si do të zhvillohet procesi i bashkëpunimit ndërmjet nxënësve. Përshkrimi duhet të tregojë mënyrën se si nxënësit do të punojnë dhe komunikojnë së bashku gjatë realizimit të aktivitetit. Gjatë vlerësimit të aktiviteteve, fokusi kryesor është në atë se sa mundësi ofron aktiviteti për bashkëpunim dhe ndërveprim aktiv ndërmjet nxënësve.
4. Për çfarë mund të përdoren fondet e grantit?
Fondet nga granti përdoren në mënyrë të dedikuar për mbulimin e shpenzimeve që lidhen drejtpërdrejt me aktivitetet e planifikuara në aplikim:
· materiale të konsumueshme;
· rekvizita;
· freskim;
· transport;
· shpenzime të tjera të drejtpërdrejta që lidhen me aktivitetet;
· Pajisje IT dhe softuer i nevojshëm për realizimin e aktivitetit.
Fondet nga granti nuk mund të përdoren për mbulimin e shpenzimeve për:

· Honoraret për realizimin e aktiviteteve të përbashkëta të nxënësve;
· Reprezentacion;
· Dreka për takimet e mësimdhënësve.
	5. Në çfarë mënyre paguhet granti?


Mjetet  e grantit do të transferohen në llogari buxhetore nga MASH-i.
	6. Çfarë nënkupton pjesëmarrja financiare e shkollës? 



Pjesëmarrja financiare e shkollës, të paktën 10% e shumës totale të grantit (në shumën prej  60.000 denarë për shkollë, shkolla është e obliguar të sigurojë  shumë prej 6.000 denarë shtesë si pjesëmarrje e saj), mund të sigurohet me ndihmën e komunës, sektorit privat, prindërve ose përmes aktiviteteve për mbledhje fondesh. Pjesëmarrja duhet të shënohet në planin e shpenzimeve.
7. Nëse shkollat ​​(dy shkolla fillore ose dy shkolla të mesme) aplikojnë për  grant në partneritet, njëra shkollë paraqet kërkesë.
· Memorandumi i bashkëpunimit nënshkruhet vetëm me një shkollë partnere.
· Memorandumi nënshkruhet për vitin kalendarik 2026 dhe duhet të përmbajë nënshkrim, vulë dhe numër arkivor nga të dyja shkollat.
· Sigurohet pjesëmarrja prej 10% për realizimin e aktiviteteve,  shënuar në deklaratë. Deklarata duhet të jetë e nënshkruar dhe e vulosur nga institucioni që e lëshon (sipas Ligjit për Arsimin Fillor dhe Ligjit për Arsimin e Mesëm).
· Shkollat ​​do të duhet të rendisin kostot e të gjitha aktiviteteve, të ndara sipas artikujve.
· Një shkollë mund të aplikojë vetëm një herë, qoftë vetëm ose vetëm me një shkollë partnere. 
· Partneritetet midis shkollave fillore dhe të mesme nuk do të mbështeten.
	8. Si mund  të aplikojnë dy shkolla në partneritet?


Çdo shkollë planifikon pjesën e saj të shpenzimeve. Në këtë mënyrë, çdo shkollë aplikon për një shumë maksimale deri në 60.000 denarë. Për shembull, nëse ka një aktivitet ku shkolla A viziton shkollën B, shkolla A planifikon shpenzime për transport, ndërsa shkolla B planifikon shpenzime për materiale të konsumueshme, etj.
Aktivitete që (më) nuk do të mbështeten nga ky grant:

· Shënimi i festave fetare;
· Ekspozita të simboleve kombëtare/kulturore/fetare;
· Ekskursion për vizitë të objekteve fetare;
· Shënimi i ditës së patronit (dita e shkollës);
· Aktivitetet sportive me ekipe të përbëra nga nxënës të së njëjtës bashkësi etnike/gjuhësore.
Parimet e multikulturalizmit, integrimit ndëretnik dhe tolerancës:
· Partneritet i barabartë – shkollat kanë rol, përgjegjësi dhe kontribut të barabartë në planifikimin, realizimin dhe vlerësimin e aktiviteteve.
· Respekt dhe besim reciprok – bashkëpunimi bazohet në respekt të ndërsjellë për diversitetet  kulturore, etnike, gjuhësore dhe fetare, si dhe në besim dhe bashkëpunim midis nxënësve nga komunitete të ndryshme, me aktivitete të qarta të përbashkëta që promovojnë mirëkuptim, empati dhe dialog midis nxënësve dhe mësimdhënësve.
· Dialog ndërkulturor dhe mësim përmes shkëmbimit – përfshirje aktive e të gjithë pjesëmarrësve (nxënësve, mësuesve, prindërve), me shkëmbim të hapur qëndrimesh, njohurish dhe përvojash për forcimin e demokracisë.
· Transparencë dhe llogaridhënie – veprim i hapur i të gjithë të përfshirëve dhe informim i rregullt i opinionit  mbi vendimet dhe aktivitetet, me qëllim sigurimin e llogaridhënies.
· Përgjegjësi – angazhim i institucioneve dhe i të gjithë partnerëve socialë për marrjen e përgjegjësisë së përbashkët për gjithpërfshirje, mbrojtje dhe mirëqenie në shoqëri multietnike.
· Mundësi të barabarta – krijimi i mjedisit mbështetës pa paragjykime, ku secili mund ta realizojë potencialin e vet dhe të ketë qasje në mundësi për mësim, bashkëpunim dhe zhvillim.
Kriteret tematike:

Aplikimet patjetër duhet të propozojnë aktivitete të përbashkëta ndërmjet nxënësve nga bashkësitë  e ndryshme, të cilat i referohen të paktën njërës nga temat relevante në vijim, për të rinjtë sot:

1. Njohuri digjitale dhe siguri online – p.sh. iniciativa për përdorim të përgjegjshëm të teknologjisë, siguri në internet dhe kundër dhunës kibernetike. (arsimi fillor dhe i mesëm)
2. Mirëqenia e të rinjve dhe shëndeti mental– p.sh. aktivitete për mbështetje të ndërsjellë, fushata kundër dhunës në shkollë ose projekte për qëndrueshmëri dhe përballje pozitive me stresin. (arsimi fillor dhe i mesëm)

3. Barazia gjinore dhe shëndeti mendor – p.sh. aktivitete që kontestojnë stereotipet, promovojnë pjesëmarrje të barabartë në të gjitha fushat shkollore dhe nxisin komunikim në bazë të respektit të ndërsjellë. (arsimi fillor dhe i mesëm)

4. Mjedisi jetësor dhe veprimi klimatik – p.sh. fushata të përbashkëta, projekte ose inovacione për shkolla dhe komunitete më të gjelbra. (arsimi fillor dhe i mesëm)
5. Përfshirja qytetare dhe zëri i të rinjve – p.sh. parlamente rinore, këshilla të përbashkëta shkollore ose simulime të proceseve vendimmarrëse që përforcojnë zërin e nxënësve. (arsimi fillor dhe i mesëm)

6. Shkëmbim kulturor dhe gjuhësor – p.sh. arte krijuese, teatër, medie ose rrëfime tregimesh që theksojnë edhe diversitetin edhe vlerat e përbashkëta. (arsimi fillor dhe i mesëm)

7. Sipërmarrje dhe aftësi për të ardhmen – p.sh. bashkë-dizajn i bizneseve të vogla sociale, panaire inovacionesh ose iniciativa që forcojnë punën në ekip dhe zgjidhjen e problemeve. (arsimi fillor dhe i mesëm).
8. Ushqyerja e shëndetshme - të shkëmbejnë njohuri dhe tradita që lidhen me ushqimin nga kulturat e tyre dhe permes bashkpunimit,të mësojnë se sa të larmishme ,por edhe të ngjajshme ,mund të jenë të ushyerit e shëndetshëm në rajone të ndryshme të vendit.( arsimi fillor dhe i mesëm)
9. Për shkollat e mesme profesionale – ndërtimi i partneriteteve multietnike ndërmjet shkollave të mesme profesionale me të njëjtit ose sektor të ngjashëm, për forcimin e kompetencave profesionale. (arsim i mesëm)

    Raport për aktivitetet e realizuara

Gjatë realizimit të aktiviteteve, shkollat ​​mund të vizitohen nga Komisioni për Forcimin e Kapaciteteve për Avancimin e Integrimit Ndëretnik në Arsim. Shkollat ​​të cilat do të marrin grant për zbatimin e aktiviteteve që kontribuojnë në zhvillimin dhe avancimin e multikulturalizmit/interkulturalizmit dhe integrimit ndëretnik, janë të detyruara me së voni deri në dy javë pas përfundimit të aktiviteteve të dorëzojnë raport në adresën e mëposhtme të email-it: nuran.kadriu-xhambazi@mon.gov.mk.
